
NATURA 2000REN EUROPAKO EGUNEKO
ARGAZKI DIGITALEN LEHIAKETA

OINARRIAK

LIFE+ Ordunte Jasangarria proiektuko ekimena.
Antolatzaileak: Bizkaiko Foru Aldundia eta Hazi Fundazioa.

Laguntzaileak: Centro de Interpretacion del Parque Natural de
Armafién y ZEC Montes de Ordunte/Armanongo Parke Naturalaren
eta Ordunte Mendietako KBEren Interpretazio Zentroa eta Miguel
Sabino.

1. PARTE HARTZAILEAK

Lehiaketan argazkilari profesionalek zein argazkizaleek parte hartu
ahal izango dute.

2. GAIA

Lehiaketaren gaia hau da: “Ordunteko Mendiak: paisaiak, natura,
erabilerak eta usadioak.” Lehiaketan aurkezten diren argazkiak
deialdiaren gairako egokiak izan behar dira eta Ordutengo Mendietan
ateratakoak.

3. KATEGORIAK

¢ OROKORRA.

« 14 URTETIK BEHERAKOAK. Kategoria honetako parte
hartzaileek beren adina egiaztatu beharko dute aukeratuak
izanez gero.



4. LEHIAKETAKO LANAK

Parte hartzaile bakoitzak gehienez ere 2 argazki aurkeztu ahal izango
ditu. Argazkiak ezin dira beste lehiaketa batean saritutakoak izan.

Argazkiak JPG formatuan aurkeztuko dira. Argazkiak koloreetan eta
zuri-beltzean izan daitezke.

Irudi bien tamaina gehienez ere 20 Mb-koa izango da (bi argazki
aurkeztuz gero). Antolatzaileek eskubidea dute parte hartzaileei
tamaina handiagoko argazki fitxategiak eskatzeko.

Argazkietan oso nabarmenak diren ukituak edo aldaketa digitalak
egin badira, epaimahaiak ez ditu positiboki baloratuko. Gomendatzen
da, beraz, irudiei tratamendu naturala ematea.

Lehiatzaileen erantzukizuna da aurkeztutako lanen gainean eskubide
duen hirugarrenik ez egotea.

5. ARGAZKIAK JASOTZEA

Argazkiak lehiaketa iragartzen den unetik 2015eko maiatzaren 17ko
20:00ak arte aurkeztu ahal izango dira. Posta elektroniko honetara
bidali beharko dira: agraciante@hazi.eus, mezuaren gorputzean
informazio hau idatzita:

- Izena eta abizenak

- Posta elektronikoa eta harremanetarako telefono zenbakia

- Zer kategoriatan aurkezten den (orokorra edo 14 urtetik

beherakoena)

Lehiaketara aurkezten diren argazkiak honela izendatu beharko dira:
<Izena>-<Lehen abizena>-<Bigarren abizena>-1.jpg
<Izena>-<Lehen abizena>-<Bigarren abizena>-2.jpg

Parte hartzaileen erantzukizuna izango da beren datu pertsonalen
fidagarritasuna, bai eta lehiaketara aurkeztutako obrarena ere.

6. EPAIMAHAIA

Epaimahaia hauek osatuta egongo da: Bizkaiko Foru Aldundiaren

ordezkari bat, Hazi Fundazioaren ordezkari bat eta Miguel Sabino
argazkilaria.

Epaimahaiak erabakia hartzerakoan aintzat hartuko du argazkiak
deialdiaren gairako egokiak ote diren, bai eta argazkien eta beren
konposizioaren sormen lana eta originaltasuna ere.

7. SARIAK
Gehienez hiru sari emango dira deitutako kategoria bakoitzeko.

KATEGORIA OROKORRA

-1. SARIA: Bi gau landa ostatu batean, 2 pertsonarentzat, + tablet
bat

-2. SARIA: Menu gastronomiko bat 2 pertsonarentzat + prismatikoak
-3. SARIA: produktu gastronomikoz betetako saski bat

14 URTETIK BEHERAKOEN KATEGORIA

-1. SARIA: “bridge” erako argazki kamera bat
-2. SARIA: Tablet bat

-3. SARIA: Prismatikoak

Saritu batek ezin izango du sari bat baino gehiago jaso. Saritu
guztiek, gainera, liburu sorta bat eta Natura 2000 sarearei eta
Bizkaiko naturaguneei buruzko dokumentazioa jasoko dute.

8. EPAIMAHAIAREN ERABAKIA ETA SARIAK JASOTZEA

Epaimahaiaren erabakia apelaezina izango da. 2015eko maiatzaren
21lean argitaratuko da Natura 2000 Sarearen Europako Egunaren
ospakizunaren barruan. Antolatzaileek irabazleekin harremanetan
jarriko dira zuzenean, posta elektroniko bidez. Erabakia Life+Ordunte
Jasangarria proiektuaren webgunearen bidez jakinaraziko da
(http://www.bizkaia.net/home2/Temas/DetalleTema.asp?Tem Codig
0=76208&idioma=CA&dpto biz=9&codpath biz=9%7C7620).

Saria jasotzeko, saritutako argazkien jabeak Armafiongo Parke
Naturalaren eta Ordunte Mendietako KBEren Interpretazio Zentroa
pasa daitezke maiatzaren 22tik aurrera. NANa aurkeztu beharko
dute.

Zentroaren helbidea: Ranero auzoa, z.g., 48891 Karrantza (Bizkaia)
Ordutegia: asteartetik igandera, 10:00etatik 14:00etara eta
16:00etatik 18:00etara.




9. ARGAZKIEN JABEGOA

Saritutako argazkien gaineko eskubideek argazkiak egin dituztenen
esku egoten jarraituko dute. Halere, antolatzaileek lehiaketara
aurkeztutako argazkiak erabili ahal izango dituzte LIFE+ Ordunte
Jasangarria proiektuarekin eta Natura 2000 Sarearen Europako
Egunaren ospakizunekin zerikusia duten jardueretan. Erabilera
horregatik ez zaie ezer ordainduko argazkien egileei, baina beti
aipatuko da argazkiak nork egin dituen.

10. KODE ETIKOA

Antolatzaileek argazkiren bat ateratzeko argazkilariak
naturagunearen kontserbazioaren kontra doan edo gaitzesteko
modukoa den zerbait egin duela uste badu, eskubidea dute argazki
hori lehiaketan ez onartzeko.

11. OINARRIEN ONARPENA

Lehiaketan parte hartzeak oinarri hauetan ezarritakoa onartu eta
bertan esaten denarekin ados gaudela esan nahi du. Oinarrietan
jasotzen ez diren gaietarako, antolatzaileek eta epaimahaiek
beraientzat egokienak eta justuenak diren irtenbideak hartu
ditzakete.

Karrantza, 2015eko apirilaren 21a



